
					ఈ పుట అచ్చుదిద్దబడ్డది
మాంధాత విమలాంగిని వలచుట

	సీ.	
భద్రేభకుంభసంస్ఫాలనక్రీడలఁ, దన్వంగికుచములఁ దలఁచి తలఁచి

కరకృపాణీసముత్కంపనక్రీడలఁ, దరలాక్షికన్నులఁ దలఁచి తలఁచి

ధరవైరిమణిహారధారణక్రీడలః, దరుణిగుంతలములఁ దలఁచి తలఁచి

సజ్యకార్ముకలతాసంగ్రహక్రీడల, లలనబొమ్మలతీరుఁ దలఁచి తలఁచి



	 







	గీ.	
రుచిరతరభద్రపీఠాధిరోహణములఁ, దామరసనేత్రికటిపెంపుఁ దలఁచి తలఁచి

యవనిపతి స్వపదార్థానుభవము లెల్లఁ, గన్యరూపానుభవముగాఁ గరఁగుచుండె.

	వ.	
ఇట్లు నిరంతరచింతాతిశయంబునఁ దదాయత్తచిత్తుం డగుచు నృపోత్తముం డిట్లని

వితర్కించె.

	గీ.	
చిత్రకారులరాకఁ జర్చింప నొక్క, దేవతామాయ గాదె యీత్రిజగదేక

సుందరాకృతిఁ జిత్రించి చూపు టెట్లు, చూచునంతన మఱి దగు లేచు టెట్లు.

	వ.	
అని తలంపుపెంపునం జిత్రితవిచిత్రాకారక్రమంబు సంస్మరించి.

	సీ.	
హరినీలములఁ జేసి యంధకారముఁ జేసి, మొలకతేఁటులఁ జేసి ముద్దుగుడిచి

మీనులఁ బుట్టించి మెఱుఁగులఁ బుట్టించి, శుక్తులఁ బుట్టించి స్రుక్కణంగి

యద్దము ల్నిర్మించి యమృతాంశు నిర్మించి, వనజము నిర్మించి వణఁకు దేఱి

గుచ్ఛము ల్సృజియించి కోకము ల్సృజియించి, కుంభము ల్సృజియించి కొంకువాసి



	 







	గీ.	
ప్రోడయై మీఁద నిర్మింపఁబోలు నలువ, కన్యకామణికురులు కన్గవయు మొగముఁ

జన్నుదోయియు నట్లు గాకున్న నిట్టి, యనుపమానాంగములు సృష్టియందుఁ గలవె?

	వ.	
అని మఱియును.

	సీ.	
మెట్లకుఁ దర మిడ మెయికొంట యాయింతి, కుచములప్రతిఁ జూపఁ గోరు టెల్ల

ఖడ్గధారాపదగ్రహణంబు సేయుట, సుదతియా రుపమింపఁ జూచు టెల్ల

గగనారవిందంబుఁ గనుట యాసతిమధ్య, గతినాభితో సాటిఁ గాంచు టెల్ల

నంధకారము ద్రవ్వు టాయింతికుంతల, ముల సాటివెట్టంగఁ బూను టెల్లఁ



	 







	గీ.	
జందమామకు గ్రుక్కిళా యిందువదన, వదనసామ్యంబు సేయంగ వాంఛసేఁత

పృథవికడ గాంచు టారామపిఱుఁదుతోడ, సదృశవస్తువు గను టన్నఁ జదురులెల్ల.



	 49







	వ.	
అని వెండియు నిజమనోగతానురాగం బుపలక్షించుకొని.



	 50







	సీ.	
బింబోష్ఠిముఖ మిందుబింబ మై యుండ నా, డెందంబునకు నేల కందు గలిగె?

ముగుదచన్నులు తమ్మిమొగ్గ లై యుండ నా, చిత్త మేగతిఁ బొందె మెత్తపాటు?

సతినితంబము రథచక్ర మై యుండ నా, భావంబునకు నెట్లు ప్రాణ మొదవె?

నబ్జాక్షిపెందొడ లనఁటులై యుండ నా, యుల్లంబు లైసార్వ మొందు టెట్లు?

		 ఈ పేజీలో చివరి మార్పు 15 సెప్టెంబరు 2022న 01:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

